
bernart etxepare durangoko azokara etorriko balitz, poztu egingo litzateke kultura-plaza horretan 
sartzean eta ikustean bertara bilduta hainbeste kulturgile, kulturzale, ekintzaile, artista eta ira-
kurle, denak ere euskal kulturaren baratza gogotik lantzen eta fruitu ederrenak hartatik jasotzen.

50 urte igaro dira gerediagako kideek euskal kultura argitara ateratzeko azoka bat antolatzea 
erabaki zutenetik, frankismo betean. bost hamarkada igaro dira ordutik hona, eta durangoko 
azoka ezin da ulertu aintzat hartu gabe mende erdi horretan euskal kulturak eta gizarteak izan 
duen bilakaera, ez eta euskal kultura eta gizartea ere kontuan hartu gabe durangoko azokak 
eman dion guztia. 50 urte horiek egin gaituzte gu, bide luze horretako ikasgaiak metaka pilaturik, 
eta 50 urte horiek egin ditugu guk, lanez eta ilusioz gainezka.

liburu honetan daukazu bilduta urte horien guztien kontakizuna: erbesteko begiekin egina dizu 
Joseba sarrionandiak, azokaren sortzaile eta antolatzaileen ahotsez Jesus mari arruabarrenak, 
eta argazki bidez txelu angoitiak. 

50 urte ez da marka makala, baina, orain, datozen urteetako historia idatzi nahi dugu.

duela mende erdi gerediagatarrek zehazki, eta euskal kultur mugimenduek oro har, izan zuten 
argitasuna, erabakimena eta kemena beharko ditugu guk datozen urteetako eginbeharrei aurre 
egiteko. Hauek dira bide horretan aurkituko ditugun erronkak:

•   euskal Kulturaren ikusgarritasuna bermatzea euskal Herrian bezala munduan ere.

•   belaunaldi euskaldunberrien parte-hartzea bultzatzea euskarazko sorkuntzan, aisialdian 
eta kulturgintzan.

•   etengabe lantzea euskal sormena, ekoizpena, kontsumoa eta gogoeta. 

•   Herri-ekimenak, erakundeek, industriak eta hedabideek euren estrategiak elkarrekin 
partekaraztea.

•   euskal herritarrei munduari begiratzeko bizipenak eta kultur nortasuna ematea.

Helburu horiek jomugan, durangoko azokaren antolakuntzan dihardugun eragile guztiok aha-
leginak egingo ditugu kultur eta gizarte-eragile guztien lana bultzatzen, egungo azoka eredua 
aberasten eta, hartara, bernart zaharraren plaza arnasberritu eta iraunarazten, gure baratzak 
jarrai dezan gutxienez beste 50 urtez euskal jendearen kultur-gosea bere fruitu gozoez berdintzen.

Nerea Mujika Ulazia 
gerediaga elkarteko Presidentea

